
Seduta tal-21 ta' Jannar, 2010

Citazzjoni Numru. 835/2008

EXPRESS ALUMINIUM LIMITED

VS

Emanuel u Mary konjugi ELLUL u Wanapp Company
Limited

[I-Qorti:

Rat ir-Rikors Mahluf imressaq fit-18 ta’ Awissu, 2008, i
bih u ghar-ragunijiet hemm imfissra, I-kumpannija attrici
talbet li din il-Qorti (a) ghall-finijiet u effetti kollha tal-
artikolu 2072 tal-Kodiéi Civili (Kap 16 tal-Ligijiet ta’ Malta),
tordna |-bejgh bl-irkant taht [-awtorita’ taghha tax-

showroom, bla isem u minghajr numru, li tinsab fi Triq I-
Imdina, f’Haz-Zebbug, Malta, tmiss mill-grigal mal-
imsemmija triq, u mill-irjieh l-ohrajn ma’ gid tal-kumpannija
mharrka Wanapp Company Limited, liema showroom
huwa milqut minn ipoteka specjali registrata fir-Registru
Pubbliku ta’ Malta fin-Nota ta’ Insinwa numru tmien mija u
hamsa u sebghin tas-sena elfejn u hamsa (875/2005).
Talbet ukoll I-ispejjez;

Rat id-degriet taghha tad-29 ta’ Awissu, 2008, li bih ordnat
in-notifika tar-Rikors lill-imharrkin u tat direttivi lill-
kumpannija attrici dwar it-tressig tal-provi min-naha
taghha;

Rat in-Nota mressga mill-kumpannija attrici fis-6 ta’
Jannar, 2009;

Rat it-Twegiba Mahlufa mressqa mill-imharrkin mizzewgin
Ellul fit-8 ta’ Gunju, 2009, li biha lagghu ghall-azzjoni
attri¢i billi, b’'mod preliminari, galu li dik l-azzjoni ma
tiswiex ghaliex tressqet wara li ghalaq iz-zmien mahsub fl-
artikolu 356(4) tal-Kapitolu 12 tal-Ligijiet ta’ Malta. Fil-
mertu lagghu billi qalu i t-talbiet tal-atturi m’humiex
misthogga ghaliex azzjoni bhal dik maghzula mill-
kumpannija attrici ma setghetx titressaq ladarba I-istess
kumpannija attrici kienet hadet sehem fl-atti tas-subbasta
li bis-sahha taghhom ix-showroom kien inheles favur
taghhom. Ziedu jghidu li ma kienx minnu li I-kumpannija
attrici kienet kreditrici tal-kumpannija mharrka Wanapp
Company Limited;

Rat illi I-kumpannija mharrka Wanapp Company Limited,
ghalkemm notifikata kif imiss bl-atti tal-kawza ghall-finijiet
tal-ligi, nagset li tressaq Twegiba fiz-zmien moghti lilha u
b’hekk bagghet kontumaci;

Rat id-degriet taghha tal-25 ta’ Gunju, 2009, li bih
gieghdet il-kawza ghas-smigh;

Rat id-degriet taghha tat-22 ta’ Ottubru, 2009, li bih il-Qorti
ordnat |i ssir it-trattazzjoni tal-ewwel eccéezzjoni tal-
imharrkin Ellul;

Semghet it-trattazzjoni tal-avukati tal-partijiet dwar |-
eccezzjoni preliminari;

Rat |-atti kollha tal-kawza;

Rat id-degriet taghha tat-12 ta’ Jannar, 2010, li bih halliet
il-kawza ghal-lum ghas-sentenza dwar I-imsemmija
eccezzjoni preliminari;

Ikkunsidrat:

llli din hija azzjoni ipotekarja sperimentali. Il-kumpannija
attrici, li hija kreditri¢i ipotekarja tal-kumpannija mharrka
Wanapp Company Limited, gieghda titlob li I-Qorti tordna
I-bejgh mill-gdid b’irkant taht I|-awtorita’ taghha ta’
showroom i jinsab fHaz-Zebbug, Malta, gid tal-istess
kumpannija mharrka u li llum jinsab fil-pussess ta’ terzi (I-
imharrkin  mizzewgin Ellul), ladarba I-kreditu i hija
ghandha baga’ ma thallasx;

llli I-imharrkin Ellul lagghu billi, gabel xejn, galu li I-azzjoni
attrici nfethet wara z-Zzmien moghti mil-ligi u ghalhekk ma
tiswiex. Laqghu ukoll billi Zziedu jghidu li I-kumpannija
attrici ma setghetx tressaq din l-azzjoni ladarba hija kienet
hadet sehem fil-process tas-subbasta li bis-sahha tieghu
huma kienu kisbu dak il-post. Fil-mertu lagqghu billi qalu li
ma kienx minnu li I-kumpanija attrici kienet kreditri¢i tal-
kumpannija mharrka u, fkull kaz, il-kreditu taghha jrid
jitgies ma’ dawk il-krediti |-ohrajn li wkoll bagghu ma
thallsux;

[lli I-kumpannija mharrka debitri¢i bagghet kontumaci;

llli din is-sentenza qieghda tinghata dwar I-ewwel
eccezzjoni preliminari;

i mill-fatti_li_johordgu mill-atti tal-kawza rilevanti ghall-
eccezzjoni tant ezami, jirrizulta li I-kumpannija attri¢i (aktar
il quddiem imsejha “l-kreditri¢i”) hija kreditrici tal-
kumpannija mharrka Wanapp Company Limited (aktar 'l
quddiem imsejha “d-debitri¢i”) fis-somma ta’ wiehed u
tletin elf sitt mija u hamsa u tletin lira Maltija u tmenin
¢entezmi (Lm 31,635.80)" rapprezentanti |-prezz ta’
xoghlijiet u nfig li sar mill-kreditrici fshowroom tad-
debitrici fi Triq I-Imdina fHaz-Zebbug;

lIli b’subbasta li saret fit-23 ta” Novembru, 2006, il-gid
inkiseb mill-imharrkin mizzewgin Ellul (aktar il quddiem
imsejhin “it-terzi pussessuri”) animo compensandi, u fiz-
zmien xieraq ghaddew biex iddepozitaw il-prezz (Lm
464,000);

i fit-3 ta’ Ottubru, 20072 il-kreditrici ressqet protest
ipotekarju kontra t-terzi pussessuri ghall-finijiet tal-artikolu
2072 tal-Kodi¢i Civili. Hija ressqet protest gudizzjarju
iehor, din id-darba kontra d-debitrici, kontra t-terzi
pussessuri u kontra persuna ohra (wiehed Kevin Zammit)
f April tal-2008°%, b’talba tixbah dik li kienet ghamlet fil-
protest ipotekarju ta’ qabel. 1d-debitri¢i u Zammit ressqu
kontro-protest fApril tal-2008* biex jichdu t-talba tal-
kreditrici protestanti, u bl-istess mod it-terzi pussessuri
ghamlu l-istess b’kontro-protest taghhom tat-2 ta’ Gunju,
2008°. Billi d-debitrici ma hallsitx il-prezz u billi t-terzi
pussessuri ma telqux ix-showroom minn idejhom, il-kawza
nfethet fit-18 ta’ Awissu tal-2008;

lIli ghal dak |li jirrigwarda I-konsiderazzjonijiet legali
marbutin mal-e¢¢ezzjoni hawn mistharrga jixraq li wiehed
jibda biex jithem Xtghid il-ligi dwar l|-azzjoni bhal dik
mibdija mill-kreditrici.  Minhabba i |-kreditrici kienet

YL jgibu € 73,691.60 fi flus tal-lum

2 Dok “1JS1”, fpagg. 27 — 9 tal-process
® Dok “C’, Ppagg. 8 — 9 tal-process

* Dok “C”, fpag. 12 tal-process

® Dok “C”, pag. 13 tal-process

irregistrat ipoteka specjali fuq il-gid tad-debitri¢i, I-
beneficéju ta’ dik l-ipoteka jibga’ mizmum minkejja t-
trasferiment tal-gid ipotekat lil haddiehor®. It-terza
persuna li tikseb il-gid hekk ipotekat tikseb il-preskrizzjoni
dwar dak il-gid fi zmien ghaxar snin minn dak inhar li I-gid
ikun ghadda ghandha, minkejja li I-kreditur ma jkunx jaf li
jkun sar trasferiment bhal dak’. Imma meta t-trasferiment
lit-terza persuna jkun sehh bis-sahha ta’ bejgh firkant
ordnat minn jew li jkun sar taht [-awtorita’ tal-Qorti, dak iz-
zmien jitqassar ghal sentejn®.  Fejn kreditur ipotekarju
jkun notifikat b’att gudizzjarju b’kopja tal-att tal-liberazzjoni
jew tan-nota ta’ iskrizzjoni, z-zmien jitqassar aktar ghal
erba’ xhur md-data tal-imsemmija notifika®;

i I-ligi trid li jekk kemm-il darba I-kreditur ipotekarju jkun
irid ihares il-jeddijiet tieghu biex jitlob il-bejgh ta’ gid tad-
debitur tieghu li jkun suggett ghal ipoteka li ssegwi'®, tali
kreditur irid imexxi 'l quddiem it-talba tieghu jew fi Zmien
sentejn (jew erba’ xhur, skond il-kaz) minn dak inhar li |-
gid ikun inbiegh bl-irkant, jew inkella fi zmien sitt xhur
minn meta jkun ressaq il-protest ipotekarju taht l|-artikolu
2072 tal-Kodi¢i Civili imma mhux gabel sittin jum minn dak
inhar li I-protest ikun tressaq™*;

lIli kif tajjeb jghidu t-terzi pussessuri fis-sottomissjonijiet
taghhom, jidher |i z-zmien li kreditur ghandu taht I-
imsemmija dispozizzjonijiet biex jitlob il-bejgh b’irkant ta’
gid immobbli ipotekat |i jkun ghadda fidejn terz, huwa
zmien ta’ dekadenza u mhux ta’ preskrizzjoni. Dan huwa
hekk ghaliex ir-rieda tal-ligi hija dik li safejn huwa possibbli
tiddefinixxi |-gaghda |i tinholoq bit-trasferiment tal-gid
subbastat bla ma thalli miftuha bla Zmien determinat jew
determinabbli I-jeddijiet kemm tal-kreditur ipotekarju li jkun
u kif ukoll (jekk mhux aktar) I-interessi tat-terz li jikseb dak
il-gid*2. Ghalhekk ukoll huwa stabilit li dik l-azzjoni hija
moghtija lill-kreditur ipotekarju suggetta ghall-kundizzjoni,
fost |-ohrajn, li ma jkunx diga’ ha sehem fis-subbasta

© Art. 2069 tal-Kap 16

7 Art.2086 tal-Kap 16

8 Art. 356(1) tal-Kap 12

° Art. 356(2) tal-Kap 12

19 Art. 2072 tal-Kap 16

1 Art. 356(5) tal-Kap 12

2 App. Civ. 28.4.2000 fil-kawza fl-ismijiet Formosa noe vs Agius et (Kollez. Vol: LXXXIV.ii.136)

originali li bis-sahha taghha I-gid ipotekat ikun ghadda
fidejn it-terz pussessur'®

i mill-provi mressqgin fl-atti jirrizulta li |-liberazzjoni
definittiva favur it-terz pussessur (I-imharrkin Ellul) sehhet
fNovembru tal-2006. L-ewwel protest ipotekarju mressaq
mill-kreditrici sar fOttubru tal-2007, minn liema att
gudizzjarju johrog car (ara l-paragrafu 4 tal-imsemmi
protest) li |-protestanti (jigifieri I-istess kreditrici) taghraf
espressament li |-§id ipotekat kien gie liberat favur it-terzi
pussessuri sewwasew bis-sahha tas-subbasta. Din il-
kawza nfethet f'Awissu tal-2008, jigifieri ftit angas minn
sentejn wara li I-post ghadda lill-imharrkin Ellul izda aktar
minn sitt xhur wara li kien tressaq I-imsemmi protest;

llli I-kumpannija attrici targumenta li, minn kif sehhew il-
grajja fdan il-kaz, ma hemm I|-ebda bizgha li l-azzjoni
taghha ressqitha wara z-zmien. Ghalkemm fir-Rikors
Manluf ma kinitx semmiet |i kienet ressqet protest
ipotekarju f'Ottubru tal-2007 (imma semmiet biss il-protest
ipotekarju li ressget Marzu ta’ 1-2008), hija tissottometti li
ghalkemm tassew li kienet ressqet |-ewwel protest
fOttubru, 2007, dan kien sar biss fil-konfront tat-terzi
pussessuri u mhux ukoll kontra d-debitri¢i. Hija tghid,
ghalhekk, li, fid-dawl ta’ dak li jipprovdi I-artikolu 2072(2)
tal-Kodici Civili, il-ligi nnifisha kienet torbotha milli tiftah din
il-kawza qabel ma jkun ghadda ¢ertu zmien (il-ligi ssemmi
tletin jum) min-notifika lid-debitur u lit-terz pussessur;

llli 1-Qorti ma tistax tagbel ma’ dawn is-sottomissjonijiet
tal-kumpannija attri¢i dwar it-tifsir u t-thaddim xieraq tal-ligi
f'dan ir-rigward. Dan qgieghed jinghad ghal zewg
ragunijiet: |-ewwel wahda hija ghaliex jidher car li d-
dispozizzjonijiet tal-artikolu 2072 tal-Kodi¢i Civili huma
subordinati ghad-dispozizzjonijiet tal-artikolu 356 tal-
Kodiéi ta’ Proéedura Civili. Dan johrog wisq ¢ar mill-kliem
li  bihom jiftah [-artikolu 356(5): “Minkejja  d-
dispozizzjonijiet tas-sub-artikolu (2) tal-artikolu 2072 tal-
Kodici Civili....”. It-tieni hija ghaliex iz-zminijiet imsemmija
fid-dispozizzjonijiet tal-artikolu 356 tal-Kap 12 ma

¥ p.A. GV 25.2.2002 fil-kawza fl-ismijiet Bank of Valletta Ltd vs Da Vinci Ltd et

jintrabtux mad-data tal-effettiva notifika tal-protest
ipotekarju, izda mad-data ta’ meta dak I-att gudizzjarju
jkun tressagq'®. Ghalhekk, in-nuggas ta’ notifika jew id-
dewmien taghha fuq xi wahda mill-partijiet fil-kazijiet fejn
il-gid ipotekarju jkun ghadda bis-sahha ta’ bejgh
b’irkant gudizzjarju (bhalma gara fil-kaz tal-lum) hija
fattur irrilevanti ghall-htiega i I-kreditur jibda I-azzjoni
ipotekarja sperimentali fiz-zmien specifiku preskritt mil-ligi,
b’differenza mill-kaz fejn il-gid ikun ghadda lil terz
pussessur b’mod iehor ta’ trasferiment;

lIli, minbarra dan, lanqas jista’ jinghad li |-ewwel protest
ipotekarju ma jiswiex ghall-finijiet tal-ligi ghar-raguni biss li
kien imressaq kontra t-terz pussessur u mhux ukoll kontra
d-debitur. Huwa minnu li I-ligi trid li I-protest ipotekarju
jitressag kemm kontra d-debitur u kif ukoll kontra I-
persuna li ghandha jkun ghadda I-gid mghobbi b’ipoteka
(it-terz pussessur). Imma |-ghan mahsub tal-imsemmi
protest jidher li huwa dak Ii jevita I-htiega ta’ tehid ta’
pro¢eduri kontenzjuzi jekk kemme-il darba jista’ jsir il-hlas
tal-kreditu bonarjament®. Jidher li dak li huwa essenzjali
ghall-protest ipotekarju huwa I-interpellazzjoni lit-terz
pussessur attwali tal-gid li jkun ipotekat favur il-kreditur
ipotekarju'®. Dan il-vot twettaq fil-kaz tal-lum bl-ewwel
protest imressaq mill-kreditri¢i. Fit-tieni lok, minhabba li I-
hsieb wara l-azzjoni ipotekarja sperimentali hija dik li I-
kwestjoni tal-kreditu ipotekarju ma tithalliex tkarkar b’'mod
indefinit, it-tifsir li jrid jinghata lid-dispozizzjonijiet tal-ligi
ghandu jkun jagbel ma’ dak l-ispirtu tal-ligi. Fit-tielet lok,
ma jidhirx xieraq li I-kreditur ipotekarju jithalla jabbuza mill-
imsemmija proc¢edura billi jressaq atti li ma jkunux tajbin
biex jinbeda I-process tad-determinazzjoni tal-
pretensjonijiet tieghu, b'mod i jikseb vantagg minn
nuqggasijietu. Dan jinghad fid-dawl tal-massima nemo ex
turpitudo eius oritur jus;

llli, jidher ghalhekk, li thares minn fejn thares lejn il-
gaghda li tohrog mic-¢irkostanzi hawn fug imsemmija, I-
azzjoni attrici tressqet wara z-zmien utli li fiha messha

4 Ara art. 356(4) u 356(5) tal-Kap 12
!5 Caruana Galizia Notes on Civil Law “Of Privileges & Hypothecs”, fpag. 862
®p.A. 1.2.1936 fil-kawza fl-ismijiet Scicluna vs Farrugia et (Kollez. Vol: XXIX.ii.933)

nbdiet, u ghalhekk |-ewwel ec¢¢ezzjoni tal-imharrkin Ellul
tidher misthogqga u sejra tintlaga’;

Ghal dawn ir-ragunijiet il-Qorti gieghda taqgta’ u tiddeciedi
billi:

Tilga’ l-ewwel ec¢c¢ezzjoni preliminari tal-imharrkin
mizzewdin Ellul, bl-ispejjez kontra I-kumpannija attrici, u
ssib li I-azzjoni attri¢i tressqet wara z-zmien li fih kien
imissha nbdiet.

Moqrija

< Sentenza Finali >

